
᭑᭑᭔

ᬲᬸᬂᬦᬭᬶᬂᬫᬧᬶᬦᬸᬦᬲ᭄᭟᭑᭓᭟ᬗᬾᬩᭂᬓ᭄ᬕᬸᬡᬦᬾᬲᬜ᭄ᬚᬦ᭞ᬤᬤᬶᬳᬕᬸᬂᬫᬦᬸᬫᬤᬶ᭞ᬫᬦᬤᭀᬲ᭄ᬲᬬᬸᬩᬦ᭄ᬚᬕᬢ᭄᭞ᬧ᭄ᬭᬢᬓ᭄ᬚᬦᬜᬸᬗ᭄ᬲᬸᬂᬲᬫᬶ᭞ᬘ᭄ᬦᬶᬂᬳᬕᬸᬂᬩᬸᬓᬚᬦᬶ᭞ᬳᬧᬂᬢᬯᬂᬳᬸᬡ᭄ᬥᬸᬓᬾ

ᬫᬮᬸ᭞ᬦᬶᬓᬕᬫᭂᬮ᭄ᬳᬧᬂᬫ᭄ᬮᬄ᭞ᬳᬗ᭄ᬕᬾᬦ᭄ᬦᭂᬧᬲ᭄ᬧᬢᬶᬉᬭᬶᬧ᭄᭞ᬢ᭄ᬓᬦᬶᬂᬩᬾᬲᬸᬓ᭄᭞ᬗᭂᬫ᭄ᬩᬸᬦ᭄ᬧ᭄ᬭᬂᬩ᭄ᬭᬢᬬᬸᬤ᭄ᬥᬵ᭟᭑᭔᭟ᬲᬸᬩᬚᬦᬶᬧᬥᬦᬯᬂ᭞ᬤᬵᬓᬧᬶᬗᭀᬦ᭄ᬤᬶᬦᬶᬘ᭄ᬦᬶᬂ᭞ᬫᬫᬸᬧᭀ

ᬦᬶᬦ᭄ᬳᬱ᭄ᬝᬕᬸᬡ᭞ᬬᬤᬶᬦ᭄ᬓᬵᬚᬸᬫ᭄ᬗᭂᬫ᭄ᬧᬸᬕᬸᬫᬶ᭞ᬤᬸᬤᬹᬩᭂᬓᭂᬮ᭄ᬦᬶᬓᬲᬫᬶ᭞ᬦᬾᬳᬓᬸᬢᬸᬲ᭄᭞ᬤᬶᬦ᭄ᬤᬶᬂᬳᬕᬸᬂ᭞ᬦᬾᬓᬓᬮᬶᬄᬓᬯᬶᬰᬾᬱᬦ᭄᭞ᬳᬗ᭄ᬕᭀᬦ᭄ᬤᬶᬦᬶᬗᭂᬫ᭄ᬧᬸᬕᬸᬫᬶ᭞ᬧᬂᬭᬳᬬᬸ᭞ᬲᭀᬮᬳᬾ

ᬦᬩ᭄ᬤᬩᬂᬧᬜ᭄ᬚᬓ᭄᭟᭑᭕᭟ᬲᬫᬦᬭᬶᬂᬓᬲᬸᬓᬦ᭄ᬚᬕᬢ᭄᭞ᬳᬗ᭄ᬕᭀᬦ᭄ᬩᭂᬓᭂᬮ᭄ᬦᬸᬦᬾᬤᬶᬦᬶ᭞ᬅᬫᬺᬢᬬᬂᬦᬩ᭄ᬤᬩᬂᬧᬜ᭄ᬚᬓ᭄᭞ᬤᬸᬤᬹᬦᬶᬓᬩ᭄ᬓᭂᬮ᭄ᬫᬸᬮᬶᬄ᭞ᬫᬸᬮᬶᬄᬓᬓᬯᬶᬢᬦ᭄ᬮ᭄ᬯᬶᬄ᭞

ᬧᬸᬘᬸᬂ᭞ᬫᬃᬕ᭄ᬕᬥᬃᬫ᭄ᬫᬪᬓ᭄ᬢᬶᬫᬸᬮᬸᬲ᭄᭞ᬢᬦ᭄ᬢᭂᬮᬕ᭄ᬫᬗᬸᬜ᭄ᬘᬃᬯᬾᬤ᭞ᬧᬶᬂᬲᬾᬓᭂᬢ᭄ᬧᬶᬂᬲᬢᬸᬲ᭄ᬲᬳᬶ᭞ᬩᬸᬥᬶ᭠ᬳᬮᬸᬲ᭄᭞ᬗᬮᬶᬄᬮᬫ᭄ᬧᬸᬗᬩᬤᬫᬃ᭟᭑᭖᭟ᬦᬶᬓᬩᭂᬓᭂᬮ᭄ᬤᬾᬯᬩᬸᬤᬮ᭄᭞ᬢ᭄ᬓᬦᬶᬂᬓᬧᬸᬕᬸ

ᬢᬦ᭄ᬳᬸᬭᬶᬧ᭄᭞ᬲᬸᬮᬸᬄᬤᭂᬕ᭄ᬥᭂᬕ᭄ᬢᬦ᭄ᬓᬵᬗᬶᬦᬦ᭄᭞ᬯ᭄ᬓᬲ᭄ᬲᬸᬦ᭄ᬤᬶᬄᬩ᭄ᬯᬶᬦ᭄ᬫᬳᬶ᭞ᬳᬬ᭄ᬯᬤᬾᬯᬩᬭᬶᬩᬭᬶᬩ᭄᭞ᬓᬭᬶᬜ᭄ᬦᭂᬂᬫ᭄ᬯᬂᬓᬲᬸᬗ᭄ᬲᬸᬂ᭞ᬅᬚ᭄ᬜᬵᬦᬮ᭄ᬯᬶᬄᬧᬢᬶᬢᬶᬲᬂ᭞ᬲᬫ᭄ᬩᬶᬮᬂᬫᬗᭂᬫ᭄ᬧᬸᬕᬸᬫᬶ᭞ᬲᬯᬸᬃᬓ᭄ᬜᬸᬂ᭞

ᬯᬢᭂᬓ᭄ᬭᬢᬸᬭᬶᬂᬧᬡ᭄ᬥᬯ᭟᭐᭚ᬧᬸᬄᬧᬸᬘᬸᬂ᭚᭑᭟ᬲᬶᬗ᭄ᬕᬶᬄᬭᬢᬸ᭞ᬧᬦᭂᬫ᭄ᬩᬳᬦ᭄ᬲᬂ᭠ᬳ᭄ᬬᬂᬮᬶᬳᬸᬃ᭞ᬍᬕᬫᬦᬄᬢᬶᬢ᭄ᬬᬂ᭞ᬦᬫ᭄ᬧᬾᬦᬶᬦ᭄ᬧᬶᬢᬸᬢᬹᬃᬚᬵᬢᬶ᭞ᬯᬦ᭄ᬢᬄᬧᬸᬧᬸᬢ᭄᭞ᬲᬓᬶᬂᬫᬮᬓ᭄ᬱᬡ

ᬫ᭄ᬮᬄ᭟᭒᭟ᬲᬶᬗ᭄ᬕᬶᬄᬧᬵᬢᬹᬢ᭄᭞ᬢᬦ᭄ᬲᬶᬫ᭄ᬧᬂᬢᬶᬢ᭄ᬬᬂᬦᬸᬚᬸ᭞ᬫᬃᬕ᭄ᬕᬦᬾᬉᬢ᭄ᬢᬫ᭞ᬫᬯᬶᬯᬾ᭠ᬓᬲᬓᬶᬂᬫᬗ᭄ᬓᬶᬦ᭄᭞ᬲᬋᬂᬭᬢᬸ᭞ᬯ᭄ᬓᬲ᭄ᬢᬶᬢ᭄ᬬᬂᬫᬢᬸᬗ᭄ᬕᬮᬦ᭄᭟᭓᭟ᬲ᭄ᬯᬾᬘ᭄ᬙᬦ᭄ᬭᬢᬸ᭞ᬲᬂᬳ᭄ᬬᬂᬤᬮᬸᬢᬶᬢ᭄ᬬᬂᬜᬸ

